
БЕКІТІЛДІ 

 

D253 – Музей ісі және ескерткіштерді қорғау 

білім беру бағдарламалары тобына 

докторантураға  түсушілерге арналған 

емтихан бағдарламасы 

 

I. Жалпы ережелер 

1. Бағдарлама «Жоғары және жоғары оқу орнынан кейінгі білімнің 

білім беру бағдарламаларын іске асыратын білім беру ұйымдарына оқуға 

қабылдаудың үлгілік қағидаларын бекіту туралы» Қазақстан Республикасы 

Білім және ғылым министрінің 2018 жылғы 31 қазандағы № 600 

бұйрығына (бұдан әрі – үлгілік қағидалар) сәйкес жасалды. 

2. Докторантураға түсу емтиханы сұхбаттасудан, эссе жазудан және 

білім беру бағдарламалары тобының бейіні бойынша емтиханнан тұрады.  

 

Блогы Балы 

1. Сұхбаттасу 30 

2. Эссе  20 

3. Білім беру бағдарламасы тобының бейіні бойынша емтихан 50 

Барлығы/ өту ұпайы 100/75 

 

3. Түсу емтиханының ұзақтығы – 3 сағат 10 минут, осы уақыт 

ішінде оқуға түсуші эссе жазады, электрондық емтихан билетіне жауап 

береді. Сұхбаттасу ЖОО қабылдау емтиханының алдында өткізіледі. 

 

II. Түсу емтиханын өткізу тәртібі 

1. D253 «Музей ісі және ескерткіштерді қорғау» білім беру 

бағдарламалары тобына докторантураға түсушілер проблемалық / 

тақырыптық эссе жазады. Эссе көлемі – 250 сөзден кем болмауы керек. 

Эссе мақсаты – теориялық білімге, әлеуметтік және жеке тәжірибеге 

негізделген өз аргументациясын құрастыру қабілетінде көрініс табатын 

аналитикалық және шығармашылық қабілеттер деңгейін анықтау. 

Эссенің түрлері: 

- зерттеу қызметіне ынталандырушы себептерді ашатын 

мотивациялық эссе; 

- жоспарланған зерттеудің өзектілігі мен әдістемесін негіздейтін 

ғылыми-аналитикалық эссе; 

- пәндік саладағы ғылыми білімнің әртүрлі аспектілерін көрсететін 

проблемалық/тақырыптық эссе. 



2. Электрондық емтихан билеті 3 сұрақтан тұрады. 

 

Білім беру бағдарламасы тобының бейіні бойынша емтиханға  

дайындалуға арналған тақырыптар: 

 

Пән «Ғылыми зерттеулерді ұйымдастыру  және жоспарлау» 

 

Тақырып 1. Ғылыми қызметті ұйымдастыру. 

Тақырыпшалар. Ғылыми-зерттеу жұмысының кезеңдері – жоспарлау, 

ұйымдастыру мен жүзеге асыру. Теориялық және эмпириалық зерттеулер 

жүргізу тәсілдері.  

Тақырып 2. Әдебиетті зерттеу.  

Тақырыпшалар. Ғылыми-техникалық ақпарат базалары мен іздеу 

жүйелері.  

Тақырып 3. Зерттеу бағдарламасын жасау, зерттеудің 

методологиялық және процедуралық бөлімдері.   

Тақырыпшалар. Эксперименталды (эмпирикалық) зерттеуді 

жоспарлау мен жүзеге асыру.  Мәліметтерді статстикалық өңдеу.  

Тақырып 4. Ғылыми жұмыстарды жазу, рәсімдеу мен қорғау. 

Тақырыпшалар. Ғылыми жұмыстың құрылымы. Ғылыми зерттеудің 

жазылу тілі мен стилінің ерекшеліктері.   

 

Пән. «Әлемдік музейлер кеңістігінің заманауи мәселелері».  

Тақырып 1. Музейтанудың құрылымы мен функциясы.  

Музейтануға құрылымдық және функционалдық көзқарас. «Музейтану», 

«музей ісі», «музеология», «музеография» түсініктері. Теориялық және 

қолданбалы музейтанудың байланысы. Музейтанудың құрылымдық 

элементтері. ЮНЕСКО, ИКОМ, ИКОМОС ұйымдарына Қазақстанның 

мүшелігі. 

Тақырып 2. «Музей заты» түсінігінің мәселелері. Музей заты  

құрылымындағы  музей ісі. «Музей заты»  мазмұнының түсінігі. Деректі, 

ақпаратты және музей затындағы мәдени құндылық. Реликті, раритетті, 

уникумды, жалпы нысан.  Музейлік зат және  музей затының  мағынасы.  

Музей  затының  қасиеттері: тартымдылық, ақпараттылық, мәнерлік, 

қауымдастық, өкілеттілік. Музей затының функциясы: модельдеу, 

коммуникативті, ғылыми, ақпаратты.  

Тақырып 3.  Музейтанудың әдістері мен терминологиясы.  

Музейтану әдістерін талқылау. Музейтанудың  терминологиялық 

мәселелері. Музейтану тілі ғылым мәселесінің халықаралық сипаты мен 

көлемі. Музей типологиясы мен  классификациясы дискусиондық 

проблема ретінде. «профиль», «тип» және «түр»  музей терминнің 

түсініктері. Арнайы музейтанулық терминдердің түсініктемесі. Тарихи 

аспектідегі музей типологиясы мен классификациясы.  

Тақырып 4. Музейтану пәні бойынша обьектіні талдау, музей 

классификациясы. Музейтану объектісі. Музейтану субъектісінің 



түсіндіру мәселелері. Оны анықтауға тұжырымдамалық тәсілдер: 

институционалдық, функционалдық, объективті және жан-жақтылығы.   

Музейтану бойынша заманауи көзқарастар, заманауи музей 

классификациясы. Музей профилі, типі және түрі туралы ойлардың 

дәстүрлі кеңейуі. Музей типтерінің жаңа формаларының пайда болуы. 

Қазақстандағы музейлер типтері.   

Тақырып 5. Музейтану деректері, музейтану тарихнамасы.  

Музейлер  тарихы бойынша дереккөздер, тарихнамалық және ақпараттық 

басылымдар типологиясы. Деректердің ерекше түрлері (музей каталогі, 

көрмелер, жинақтар, қосалқы нысандар, бағыттағыштар). Музейлердегі 

тарихи тәжірибені жалпылау, олардың даму үрдістерін анықтау және 

болжау. Отандық және шетелдік музейтану  зерттеушілері. Отандық және 

шетелдік музейтану  зерттеушілері, еңбектері. 

Тақырып 6.  Музейлердің қалыптасуы, дамуының негізгі 

кезеңдері.   

Антика дәуіріндегі коллекциялау. Антика музейлері интеллектуалды 

өмірдің орталығы ретінде. Кабинет. Ликей. Академия. Музейон. Музей 

алды жинау-қазына (храм), реликвария, ғылыми орталықтар (музейон), 

өнер заттарын көрсету (пинакотека). Пинакотека. Глиптотека. Есеп. 

Экспозициялау принципі және антикалық храмдардығы жинақтардың 

қоғамға қолжетімділігі. Ежелгі Римдегі эллинизм дәуіріндегі 

ескерткіштерді коллекциялау. Антика дәуіріндегі ескерткіштерді жоғарғы 

мәдениет раритеті ретінде коллекцялау. Коллекциялардың әртүрлі 

формалардың пайда болуы: кунсткамера, галерея, «антикалық бақ». 

Лауазымды билеушілердің музей сарайлары. Университет музейлері. 

Музей ғылымының пайда болуы. Жеке коллекциялар негізінде 

қалыптасқан музейлер. Қайта өрлеу дәуіріндегі музей мәдениеті. 

Тақырып 7. Әлемдегі және Қазақстандағы ірі музейлер, олардың 

тарихы және сипаттамасы. Батыс Еуропа және Америка елдеріндегі 

музейлердің даму жолдары. Танымал әлем музейлерінің классификациясы 

мен тарихы. Дрезден картиналық галерея (Германия). Галерея Уффици 

(Италия), Лувр (Франция),  Метрополитен (АҚШ), т.б. Қазақстанның 

Ұлттық статустағы музейлері. Музейлердің тарихи-мәдени туризм нысаны 

ретіндегі қызметі. 

Тақырып 8. Музей коммуникациясының теориясы, заманауи 

музейтанудың теориялық мәселелері. Музей коммуникациясына 

заманауи көзқарастар. Музей тілі мен кері байланыс мәселелері. Музей 

коммуникация тілін үйрену музей педагогикасының бір тапсырмасы 

ретінде. Музей коммуникациясының көпқырлылығы. Отандық және 

шетелдік музей педагогикасы мәселелері. Музейлердің баспагерлік 

корпусы, музеографиялық басылымдар. Музей ісінің зерттеулері. Ғылыми-

қор жұмысын ұйымдастыру, қор классификациясы.   

 



ІІІ. Пайдаланылған әдебиеттер тізімі. 

 

Негізгі: 

Поляков Т.П. Мифология музейного проектирования. – М., 2003. 

Музеи в период перемен. – СПб.: Контрфорс, 1997. 

Музей будущего: информационный менеджмент. – М., 2001. 

Пономарев Б.Б. Несовершенный музей в несовершенном мире. – М., 

2002. 

Шагинбаева С.Х. Музей под открытым небом. Алматы, 2017 

Картаева Т. Әлемдік музейлер кеңістігі. Алматы, Қазақ университеті, 

2013.  - 150 б.  

Мерекеева С.К. Музеи Казахстана. – А., 2009.  

Юренева Т.Ю. Музей в мировой культуре. – М.: Рус. слово, 2003.    

Раимханова К. Музей ісінің теориясы мен практикасы. - Алматы, 

2002.  

Основы музееведения: учебное пособие. – М.: Либроком, 2010. – 432 

с. 

Музееведение: учеб. пособие для. – Владимир : Изд-во Владим. гос. 

ун-та, 2010. – 116 с. 

Юренеева Т.Ю. Музееведение. – М.: Научный мир, 2006. – 560 с. 

Мийманбаева Ф.Н. Мировые музеи. – Алматы: Қазақ университеті, 

2012. – 362 с. 

 

 

Қосымша:  

Решетников Н.И. Комплектование музейных фондов. - М., 1997. 

Актуальные проблемы фондовой работы музеев. - М., 1979, 1980, 

1981. 

Кучеренко М.Е. Научно-фондовая работа в музее. - М., 1999. 

Вопросы охраны и использования памятников искусства и культуры.  

-М., 1990; 1992. 

Вопросы изучения истории и культурного наследия Казахстана. - А., 

1998. 

Проблемы изучения и сохранения исторического наследия. - А., 1998. 

Музей в современном мире: традиционализм и новаторство/ сост. Л.И. 

Скрипкина. (Труды Государственного Исторического музея; вып. 104). – 

М.: ГИМ, 1999.  

Музей как сообщество в условиях глобализации/ М-во культуры Рос. 

Федерации, Рос. ком. междунар. совета музеев (ИКОМ России). – М.: 

ИКОМ России, 2002.   

Галкина Е.Л. Этнографические источники в музее: проблемы 

интерпретации/   М-во культуры Рос. Федерации, Рос. ин-т культурологи. – 

М., 1998.   

Хадсон К. Влиятельные музеи/ пер. с англ. Л.Ю. Мотылев. – 

Новосибирск: Сиб. хронограф, 2001.    



Атрибуция музейного памятника: справочник/ М-во культуры Рос. 

Федерации, Рос. этногр. музей; под ред. И.В. Дубова. – СПб.: Лань, 1999.  

Охрана и использование памятников культуры/ Моск. гос. ун-т 

культуры и искусств; [сост. С.М. Шестова]. – М.: МГУКИ, 2004.    

Культурно-образовательная деятельность музеев. - М., 1997. 

Российская музейная энциклопедия: в 2 т./ Рос. ин-т культурологи; 

[редкол.: В.Л. Янин и др.]. – М.: Прогресс, 2001.   

 

Пән. «Музей ісіндегі инновациялар» 

 

Тақырып 1. Қолданбалы музейтану. Музейтану мәселелері және 

оның қолданбалы музейтанудағы ғылыми орны. «Қолданбалы музейтану» 

түсінігі. Музейлік әлеуметтік зерттеудің негізгі қызметі.  Музей 

экспозициясын музей келушілерінің қабылдауына бағытталған жұмыстың 

жаңаша түрін енгізу. Музей ғимараты архитектурасының сәйкестігі. Музей 

қоры мен ғимаратына заманауи талаптар. Экспозициялық және көрмелік 

құрылғылардың негізгі түрлері. Ашық сақтауды ұйымдастыру. Музей 

ғимаратына заманауи сұраныстар. 

Тақырып 2. Музейдің ғылыми қор қызметі, музей қорын тіркеу. 

Қолданбалы музейтанудың бір бағыты ретінде іріктеу, тіркеу, музей қорын 

сақтау мәселелері. Музей жиынтығын «ғылыми іріктеу» түсінігі. Қор 

жинағына музейлік құны бар заттарды алу тәртібі. Әр түрлі типке және 

профилге музей қорын іріктеудің өзіндік тәртібі. Музей қорын іріктеу 

процесі кезінде құжаттау жұмысы. Музей қорын тіркеудің заңдық және 

ғылыми аспектілері. Алғашқы тіркеу және санау. Қорды пайдалану, тіркеу, 

зерттеу негізінде музей қорын технологиялық ақпараттандыру, 

цифрландыру жүйесі. Музей каталогі мен анықтамалық жүйесі. 

Тақырып 3. Музей коллекцияларын сақтау және зерттеу. Музей 

затын сақтауда оның сақталуы мен жасалған материалына байланысты 

қоршаған ортаның әсерін ескеру тәртібі. Қорда, экспозицияда сақтау және 

транспорттау кезіндегі сақталу жүйесі. Қор сақтаушылары мен 

реставраторлары арасындағы байланыс. Музей затының ақпараттық 

қызметі және оны анықтайтын зерттеу жұмыстары. Музей затын 

зерттеудің әдісі мен кезеңдері және оның нәтижесін тіркеу.  Материалы 

бойынша, жасалу әдісі, жасалған жері мен уақыты, авторы, қоғамдық және 

ұлттық маңызы бойынша топтастырудың ерекшелігі.  

Тақырып 4. Музей экспозициясын жобалау, музей экспозициясын 

құрудың жобасы. Экспозиция музейдің ғылыми жұмысының бір түрі 

және музей жинағын жариялаудың құралы ретінде. Экспозиция кеңістігін 

құрудың ғылыми концепциясы мен қағидалары. Музей экспозициясының 

типологиясы және оның музей профиліне бағыныштылығы, 

экспозициядағы заттың ерекшелігі. Ғылыми жобалаудың негізгі кезеңдері. 

Экспозицияның ғылыми концепциясы. Экспозицияның тақырыптық 

құрылымы. Экспозицияның көркемдік жобалау міндеті. Музей дизайні. 



Экспозицияның суретшілері мен ғылыми концепциясының авторлары 

арасындағы байланыс.  

Тақырып 5. Музей ісіндегі ақпараттық технологиялар. 

Экспозициялық заттардың түрлерін көрсетудің жаңа әдістері мен 

технологиялары. Музей затының ақпаратын жалпылау және оны 

экспозицияның құрамдас бөлігі ретінде көрсету. Экспозиция ғылым мен 

өнердің синтезі ретінде. Экспозициялық құрылғылар, шығарма жасаудағы 

қажет құрылғылар. Техникалық және дыбыстық құрылғыларды қолдану 

ақпарат алуды кеңейту ретінде және экспозицияның эмоциялық әсерін 

кеңейту. Экспозициядағы ақпараттық технологиялар. Вертуальды 

экспозиция.  

Тақырып 6. Музей қызметін оқу – тәрбиелік іске асырудағы 

музей педагогикасы.  Музейлік педагогиканың ақпараттық жүйесі. 

Музеография ісіндегі жаңа көзқарастар. Экскурсия жұмысын жүргізуде 

ақпараттық технологияларды қолдану. Аудио-видео экскурстар жүйесін 

ұйымдастыру. Экскурсиялық методиканың негізін қалаудағы тарихи 

аспектілер. «Экскурсия» түсінігі. Музей экскурсиясын жіктеу әдістері. 

Экскурсияның тақырып ерекшелігі. Музей ісіндегі инклюзия. Музейлік 

әлеуметтану. Музейлік психология. Музей келушілерімен жұмыс. 

Музейлік дәрістерді ұйымдастырудың әдістері, түрлері.  

Тақырып 7. Музей қызметінің негізгі ұжымдық-басқару 

формасы, музей маркетингі. Мәдениет саласындағы менеджмент жүйесі. 

Мәдениет және нарық.  Мәдениет саласындағы экономикалық басқару 

және әлеуметтік қорғау әдісі ретіндегі мәдениет бағдарлама. Музейдің 

заңдық статусы және басқару қызметі. Музейде жұмыс істеу критерилері. 

Музейдің ғылыми, ұжымдық және техникалық структурасы. Мәдениет 

саласындағы маркетинг ерекшелігі. Мәдениеттегі демеушілік. «Музей 

маркетингі» түсінігі музей қызметінің бір саласы ретінде. Музей 

баспасының қажеттілігін арттыру. Музейлік нарық мәселелері. Музей 

өнімдерінің нарыққа бәсекеге қабілетті түрін қалыптастыру.  

Пән. «ҚР тарихи-мәдени және табиғат мұралары: тарихы мен 

әдістемесі».  

 

Тақырып 1. Тарихи-мәдени және табиғат ескерткіштерінің 

классификациясы. Тарих және мәдениет ескерткіштерінің түрлері мен 

олардың анықтамасы: археология ескерткіштері; қала құрылысы және 

сәулет ескерткіштері; ансамбльдер мен кешендер; киелі объектілер; 

монументтік өнер құрылыстары. Тарихи-мәдени мұраның құндылығын 



анықтау критерилері: хронологиялық, эстетикалық, қасиетті және 

мемориалдық. Тарихи-мәдени мұра объектілері – тарих, археология, 

сәулет, қала құрылысы, өнер, ғылым, техника, эстетика, этнология, 

антропология, әлеуметтік мәдениет тұрғысынан қызығушылық туғызатын, 

тарихи процестер мен оқиғалар нәтижесінде пайда болған, өздерімен 

байланысты бейнелеу, мүсін, қолданбалы өнер, ғылым, техника 

туындылары және материалдық мәдениеттің өзге де заттары бар 

жылжымайтын объектілер. Табиғат ескерткіштерінің типі, табиғат 

ескерткіштарін қорғаудың отандық тәжірибесі. 

Тақырып 2. Ашық аспан асты археологиялық ескерткіштер 

классификациясы, қорғалуы. Археология ескерткіштері – тұрақтар, 

қалашықтар, көне кесендердің, қоныстардың, бекіністердің, өндірістердің, 

арналардың, жолдардың қалдықтары, қорымдар, қорғандар, некропольдер, 

мегалиттік құрылысжайлар, тас мүсіндер, петроглифтер, ежелгі елді 

мекендердің тарихи-мәдени қабатының учаскелері және адамның өмірі 

мен қызметінің ізі бар өзге де орындар. Археологиялық жұмыстар – 

археологиялық қазбалар мен барлау жүргізу арқылы тарихи-мәдени мұра 

объектілерін анықтау. Археологиялық нысандарды музейлендіру. 

Археологиялық ашық аспан асты музейлерін құру, қалыптастыру. 

Археологиялық парктер. Археологиялық ескерткіштерді қорғау, есепке 

алу, тіркеу жұмыстары. 

Тақырып 3. Тарихи-мәдени мұра нысанындағы ансамбльдер мен 

кешендердің қорғалуы. Ансамбльдер мен кешендер – фортификациялық, 

сарай, тұрғын үй, қоғамдық, әкімшілік, сауда, өндірістік, ғылыми, оқу, 

ғибадат ету мақсатындағы оқшауландырылған немесе біріктірілген 

ескерткіштердің, құрылыстар мен құрылысжайлардың топтары, оның 

ішінде тарихи қалыптасқан аумақтарда тұйықталған қоныстардың тарихи 

жоспарлану және салыну фрагменттері. Олардың қорғалуы, есепке алу. 

Тақырып 4. Қазақстанның қасиетті нысандарының қорғалуы. 

Киелі объектілер – айтулы тарихи оқиғалармен және аса көрнекті 

тұлғалармен, сондай-ақ халықтың рухани құндылықтарымен байланысты 

тарихи және есте сақтарлық жерлер, қолмен жасалған және табиғи ғибадат 

ету объектілері, ландшафттар, құрылысжайлар. Киелі нысандар - 

қорғалатын ескерткіш ретінде. Киелі нысандардың республикалық, 

жергілікті тізімге алынуы. Киелі табиғат нысандары.  

Тақырып 5. Қазақстанның тарихи-мәдени мұрасының ЮНЕСКО-

ға енуі мәселелері. ЮНЕСКО тізіміндегі Қазақстан ескерткіштері. 

Қазақстан Республикасының дүниежүзілік мәдени мұрасының алдын ала 

тізімі – ЮНЕСКО-ның Дүниежүзілік мәдени және табиғи мұрасының 

тізіміне қосу үшін ЮНЕСКО-ның Дүниежүзілік мұра комитетіне 

ұсынылатын тарих және мәдениет ескерткіштерінің тізбесі.  

Тақырып 6.   Қала құрылысы және сәулет ескерткіштерінің 

түрлері, қорғалуы. Қала құрылысы және сәулет ескерткіштері – сәулет 

ансамбльдері мен кешендері, тарихи орталықтар, орамдар, алаңдар, 

көшелер, азаматтық, тұрғын үй, өнеркәсіптік, әскери, ғибадат ету сәулеті, 



халық сәулетшілігі құрылысжайлары, сондай-ақ олармен байланысты 

монументтік, сәндік-қолданбалы және бақ-саябақ өнері туындылары, 

табиғи ландшафттар. ЮНЕСКО қорғауындағы қала құрылысы және сәулет 

ескерткіштері. Республикалық және жергілікті тізімге алынуы. 

 Тақырып 7. Тарихи мәдени мұраны реставрациялау, 

консервациялау. «Реставрация», «консервация», «реконструкция» 

түсінігі. Ескерткіштердің құндылығын анықтау категориялары: құралдық, 

ғылыми, тарихи-мемориалдық, эстетикалық және т.б. Реставрация 

жұмысын сапалы бағалау. Музей затын қалпына келтіру үшін дискуссия 

құру. Ескерткішті сақтау мақсатындағы реставрацияның әдістері. 

Қазақстанның ғылыми реставрация тәжірибесі. 

Пән «Ескерткіштану» 

 

Тақырып 1. Табиғат ескерткіштері түрлері. Табиғат ескерткіштерін 

музейлендірудің, қорғаудың өзектілігі. Табиғат ескерткіштерінің  түрлері 

мен типологиясы, ескерткіштердің әртүрлілігі. Табиғат ескерткіштерінің  

әлеуметтік мәні. Ашық аспан асты табиғат ескерткіштерін қорғау, сақтау 

ісін ұйымдастыру. Қорық музейлерді цифрландыру. Табиғат 

ескерткіштерінің қорғау ландшафттық ортасын цифрландыру. 

Қазақстандағы Ұлттық табиғат парктерінің құрылуы. Ботаникалық 

бақтардың дамуы. Қорық музейлер қызметіндегі инновациялар, тарихи-

мәдени мұраны қорғау ісін ұйымдастыру. Әлемдегі ірі табиғат қорықтары.  

Тақырып 2. Мәдени құндылықтар реституциясы, 

мемлекетаралық/ұлтаралық қорғаудағы ескерткіштер.  Мәдени 

құндылықтар реституциясы, мәдени құндылықтар реституциясы 

институтының дамуы мен қалыптасуы, халықаралық конвенцияларға 

сәйкес мәдени құндылықтар реституциясы институты қызметінің 

механизм, екінші дүниежүзілік соғыс кезіндегі мәдени құндылықтарды 

тасымалдау мәселелері. Шетелдегі қазақ мұралары. Қазақстан мен шетелге 

ортақ мұралар. ЮНЕСКО ұйымындағы Қазақстан мен шетелге ортақ 

мәдени, табиғи және материалдық емес мәдени мұралар.  

Тақырып 3. Ескерткіштердің типологиясы мен картография 

терминологиясы, теориясы, әдістемесін қолдану қабілетін қалыптастыру. 

Картографияның жалпы танымдары, ескерткіштер орналасуының 

түсірілімдері, кішімасштабтық географиялық карталар, олардың 

қолданылуы, тарих және табиғат ескерткіштерімен жұмыс жасау 

әдістемесі мен нормативтік құжаттауды жүргізу оқытылады. Тарих және 

мәдениет ескерткіштерінің типтері, негізгі теориялық мәселелері. 

Ескерткіштанудың әдістемелік принциптері мен әдістерін қолдану 

дағдылары. Барлық ескерткіштерді есепке алу, сақтау, әлеуметтік 

маңыздылығын анықтау, қалпына келтіру және пайдалану мәселелері. 

Тақырып 4. Тарихи-мәдени, табиғат ескерткіштері туризм 

нысаны ретінде.  Туризмді ұлттық/аймақтық жоспарлау саласында 

шешімдерді қалыптастыру және қабылдау үшін басшылық ережелерді 

анықтау қабілетін қалыптастыру. Оқытылады: туризмді жоспарлаудың 

маңызы, тәсілдері, иерархия, құрылымы, ұлттық және аймақтық деңгейде 



туризмді жоспарлау моделі, стратегиялық және жедел жоспарлау 

тәжірибесі, институционалдық элементтер мен туристік нарықты 

жоспарлау, туризмді дамытуды қаржыландыру. 

Тақырып 5. Өнертану ғылымы және өнер ескерткіштері. 

Кескіндеме, мүсін және графика туындыларын шартты-стилистикалық, әрі 

мазмұндық тұрғыдан сипаттау және талдау дағдыларын қалыптастыру. 

Курс аясында көркем шығармаларды зерттеудің өзіндік ерекшеліктері, 

бейнелеу өнері тілінің шарттылығы мен бейнелердің символизмі. 

Өнертану ғылымының ұғымдық-терминологиялық аппараты, кескіндеме, 

мүсін, графика және сәндік-қолданбалы өнердегі канондық туындылардың 

типологиясы. 

Тақырып 6. Музеология және ескерткіштану саласындағы 

ғылыми зерттеулерді жоспарлау және ұйымдастыру. Музеология және 

ескерткіштану саласында ғылыми зерттеулерді жүзеге асыруға 

бағытталған Ұлттық стратегиялық, мемлекеттік бағдарламалардың 

нәтижелері (Мәдени мұра, Рухани жаңғыру т.б.) қабілетін қалыптастыру. 

Ғылыми-зерттеу жұмысының маңызды кезеңдерімен, оны жоспарлаумен 

танысады. Ғылыми таным әдістерін қолдану тәжірибесімен, ғылыми іздеу 

және талдау механизмін зерттеудің өзектілігі. Ғылыми зерттеулердің 

нәтижелерін ресімдеу бойынша стандарттар мен нормативтер. Археология, 

материалдық және материалдық емес мәдениет ескерткіштерін 

музейлендіру теориясы мен тұжырымдамасын қолдануды қалыптастыру. 

Ескерткіштерді музейлеудің теориялық негіздерін, олардың жіктелуі мен 

қызметін, әртүрлі мұра нысандарын музейлендірудің негізгі кезеңдері мен 

ерекшеліктері. 

Тақырып 7. Музей экспонаттарын атрибуциялау және сараптау. 

Ғылыми атрибуция және сараптаманың танымал әдістерімен, сәндік 

қолданбалы өнер туындаларының өнер тарихымен және материалдық 

мәдениетпен байланысын зерттеу.  Музей материалдарын атрибуциялау 

мен сараптау әдісінің және музей заттарының белгілерін анықтауды 

үйренеді, заттардың дайындалу әдістері. Музей заттарын өңделу 

әдістерінің мәселелері мен музей заттарын сипаттау, экспонаттардың 

музейлік құжаттарын жүргізу дағдысы.  

